
Molba za podrškom: 2014. - Godina mira i nenasilja
Poštovana/i,

Pozivamo vas da svojim potpisom i aktivnim učešćem podržite projekat 2014-Godina mira i nenasilja, inicijativu koju je pokrenula Mreža za izgradnju mira, koalicija 88 mirovnih organizacija iz Bosne i Hercegovine. Ovom inicijativom želimo napraviti korak naprijed u promociji kulture mira i nenasilja koji će nas prikazati u drugačijem svjetlu, mi ne vodimo više ratove, i želimo i sposobni smo da pokrenemo i jednu ovakvu akciju za uspostavljanje mira u svijetu. 

Godinu mira i nenasilja za ciljeve ima:

· njegovanje kulture mira i nenasilja kroz obrazovanje;
· promicanje održivog privrednog i društvenog razvoja;
· promicanje poštivanja svih ljudskih prava;
· osiguravanje jednakosti žena i muškaraca;
· poticanje demokratskog sudjelovanja;
· unaprijeđenje razumijevanje, toleranciju i solidarnost;
· podupiranje participativne komunikacije i slobodan protok informacija i znanja; i
· promicanje međunarodnog mira i sigurnosti.
O ideji

2014. godina je 100-ta godišnjica početka Prvog svjetskog rata čiji je povod bio ubistvo austro-ugarskog prijestolonasljednika u Sarajevu. To bi mogao biti simboličan datum za stoljeće "kulture rata i nasilja" sa dva svjetska rata i brojnim regionalnim ratovima (sjetimo se samo balkanskih ratova i ratova 90-tih na području bivše Jugoslavije). Među osljednjim ratovima, rat koji se desio u Bosni i Hercegovini je bio daleko najkrvaviiji i najokrutniji, sa posljedicama koje intenzivno osjećamo/živimo i danas. 

Ali 20. i početak 21. stoljeća su također poznavali i svjetski uspon borbe za izgradnju nenasilja i mirovnih dostignuća kao alternativa ratu i nasilju, u naporima izgradnje globalnog mira i društvene pravde, ljudskih prava, pomirenje, gdje su Ujedinjene nacije također proglasile i Međunarodno desetljeće kulture mira i nenasilja (2001-2010).

Ideja je da novi pokret mira krene od nas; da mi poslužimo kao primjer drugim zemljama. Ideja dobiva svoj puni smisao ako se Godina mira i nenasilja proglasi na svim nivoima vlasti; od države, entiteta, kantona, pa sve do opštinskih/općinskih nivoa, te u Brčko distriktu.

O nama

Mreža za izgradnju mira (www.mreza-mira.net) je uspostavljena u februaru/veljači 2010. godine i danas okuplja 90 organizacija članica koje članarinom podržavaju rad Mreže. Što želimo i što je potrebno za cijelu državu je sveobuhvatan napor usmjeren ka obnovi kvalitete društvenog i ekonomskog života u BiH, kao i ka dugoročnom povećanju sposobnosti cijelog bh. društva da se ophodi s različitostima i sukobima na konstruktivan i nenasilan način, te time stvoriti okvir za zajedničko, koordinirano djelovanje niza nevladinih organizacija, lokalne uprave i samouprave, poslovnog sektora, medija i državnih institucija.
Naš cilj u radu je uticaj i konkretne inicijative vezane uz slijedeća područja javnih politika koje su prepoznate kao ključne za dugoročnu izgradnju mira u BiH:

· Obrazovanje

· Sigurnost

· Regionalni razvoj

· Zaštita i promocija ljudskih i manjinskih prava

· Suočavanje s prošlošću i tranziciona pravda

· Rodna ravnopravnost

· Kultura javnog dijaloga i demokracije

· Jačanje kapaciteta civilnog društva za izgradnju istinskog mira

· Vraćanje povjerenja među BiH narodima

· Konstruktivnije djelovanje na vladajuće političke strukture u BiH

· Unaprijeđenje suživota u BiH

Danas je Mreža za izgradnju mira vodeća mreža organizacija civilnog društva gdje putem svoje web-stranice služimo kao resurs širem civilnom društvu, objavljujemo Mirovne novosti na našem i engleskom jeziku, Mirovni kalendar, te različite druge publikacije. Svake godine obilježavamo 21. septembar/rujan, Međunarodni dan mira gdje je npr. prošle godine svečano obilježavanje organizirano u 12 gradova. Također obilježavamo i Dan ljudskih prava, gdje je na zadnjem centralnom događaju u Parlamentu BiH učestvovalo 350 osoba. 

Fokus je prije svega na inidividualnim organizacijama, 88 organizacija članica, koje u svom svakdnevnom radu pružaju veliku, ogromnu podršku svim ljudima, posebno ugroženoj populaciji. 

Mreža za izgradnju mira je dobitnica nagrade Sloboda međunarodnog centra za mir. Isto tako članica smo razlilčitih međunarodnih koalicija i inicijativa, a su svom radu surađujemo sa velikim brojem drugih organizacija i mreža u BiH.

Mirovni događaj 2014

Za iduću godinu također pripremamo veliki skup koji će okupiti nekoliko hiljada aktivista/kinja iz čitavog svijeta na širem području Sarajeva i Istočnog Sarajeva, te sa gostovanjima i u brojnim drugim gradovima. 

Naziv događaja je Mirovni događaj 2014: od svijeta rata i nasilja ka kulturi nenasilja i mira (Peace Event 2014: From a world of war and violence to a culture of non-violence and peace), i ovo će biti samo jedan od događaja koji su planirani za iduću godinu. 

Potaknuti iskustvima tri “Mirovna sajma” održana u Parizu proteklih godina došli smo na ideju da BiH bude država koja će pokrenuti inicijativu za Kulturu mira i nenasilja u 2014. godini. 

Svi događaji na stvaranju Godine kulture mira i nenasilja u BiH će biti dio velike zajedničke akcije u kojoj učestvuju brojne zemlje iz Evrope i svijeta. 

Ovaj događaj predstavlja: 

· Mjesto sastanka i razmjena iskustava aktivista i aktivistkinja, stručnjaka/kinja i naučnika/ca i promišljača/ica u cilju kreiranja mira i aktivnog nenasilja.
· Prilika za pregled postignuća i izazova vezanih za mir i nenasilje u Evropi i svijetu.
· Prilika za predstavljanje kulture mira i nenasilja u njegovim različitim dimenzijama.
· Prostor za planiranje zajedničkih inicijativa za unapređenje kulture mira.

Očekivani dugoročni rezultat je poticanje uzajamnog razumijevanja u lokalnim i evropskim društvima, a ostali ciljevi su:
- zajedničke aktivnosti lokalnih evropskih organizacija u naporima i želji za stvaranje zajedničkih evropskih mirovnih inicijativa
- događaj sa više različitih aktivnosti koje će pokriti širok spektar različitih pitanja o ratu i miru od analiza različitih vrsta nasilja i njihovih uzroka do konkretnog rada na izgradnji mira i pomirenja.

Planirane aktivnosti će biti izložbe, filmski festivali, rad u/sa školama, kampovi, takmičenja, javna događanja, ulične akcije, umjetničke predstave, konferencije, radionice, itd. 

Teme i aktivnosti koje će biti pokrivene u okviru događaja su:

· Suočavanje s prošlošću: pomirenje, kultura sjećanja.
· Ljudska sigurnost: ljudska prava, ekonomija, hrana, zdravlje i razvoj sigurnosti
· Nauka i mir: nove tehnologije i mir, naučnici za mir
· Obrazovanja za mir: obrazovanje za mir i nenasilje, nastavni program za mir, nastavnici/e za mir
· Umjetnost i mir: umjetnici/e i izgradnja mir, muzika za mir, forum teatri i pozorišne predstave
· Ekonomija i rat/mir: industrija rata, trgovina oružjem, transformacije tih industrija
· Aktivno nenasilje: nenasilne akcije za socijalnu pravdu, nenasilne revolucije
· Žene za mir: uloga žena u/nakon rata, pitanja ravnopravnosti spolova i rodne jednakosti
· Istorija i mir: istorija demilitarizacije, istorija mirovnih pokreta
· Mediji i mir: Novinari i novinske agencije za mir, TV, radio, internet
· Interkulturni dijalog: religija i kultura u izgradnji mira, kulturne raznolikosti
· Povezivanje: jačati mirovnog pojkreta, uključivanje mladih
· Politika aktivnog mira: prema novoj evropskoj politici mira, ministarstva mira, transformacija sukoba i formiranje mirovnih snaga

Također u okviru ovih događanja će biti organiziran i Svjetski socijalni form (World Social Forum) koji se ove godine organizira u Tunisu. 

A iduće godine jedna od članica Mreže za izgradnju mira organizirati i veliki skup donatora; godišnju konferenciju donatorskog foruma koja će okupiti preko 500 članica / donatora. 
Manifest za kulturu mira i nenasilja

Manifest je napisala koalicija dobitnika/ca Nobelove nagrade za mir (www3.unesco.org/manifesto2000/default.asp). Veliki broj ljudi je potpisao ovaj Manifest, a taj broj nije samo statistika. Kroz akciju potpisivanja, potpisnici/e se obvezuju da će osobno dati doprinos ciljevima definisanim u Manifestu. 
Vrijeme je za novi početak ovo je nova prilika za transformaciju sviju nas i naših zajednica. Želimo da preobrazimo kulturu rata u kulturu mira i nenasilja. 

Budući da je ta preobrazba zahtijeva sudjelovanje svakog od nas, mora ponuditi mladim ljudima i budućim naraštajima vrijednosti koje ih mogu potaknuti da oblikuju svijet na temelju pravde, solidarnosti, slobode, dostojanstva, harmonija i prosperitet za sve.

Jer kultura mira može poduprijeti održivi razvoj, zaštitu životne okoline i dobrobit svake osobe.


Jer sam svjestan svog dijela odgovornosti za budućnost čovječanstva, a posebno djece danas i sutra.


Zaklinjem se u svom svakodnevnom životu, u svojoj porodici, na poslu, zajednici, zemlji i regiji, da:

· Poštovaću život i dostojanstvo svakog ljudskog bića, bez diskriminacije i predrasuda.

· Treniraću aktivno nenasilje, odbacujući nasilje u svim njegovim oblicima: fizičko, seksualno, psihološko, ekonomsko i socijalno, posebno prema najugroženijim i ranjivim poput djece i adolescenata.
· Dijeliću svoje vrijeme i materijalne resurse u duhu velikodušnosti, kako bi stali na kraj isključenju, nepravdi i političkom i ekonomskom ugnjetavanju.

· Braniću slobodu izražavanja i kulturne različitosti, uvijek dajući prednost dijalogu i slušanju bez angažiranja u fanatizmu, klevetama i odbacivanju drugih.

· Promoviraću ponašanje potrošača koji je odgovoran i razvoj prakse da se poštuju svi oblici života. Sačuvaću ravnotežu prirode na planeti.

· Doprinijeću razvoju svoje zajednice, uz puno sudjelovanje žena i poštivanje demokratskih načela, kako bi zajedno stvorili nove oblike solidarnosti.

